
ԱՄՓՈՓԱԹԵՐԹ  
«ԶԻՆՎՈՐԻ ՏՈՒՆ» ԲԱՐԵԳՈՐԾԱԿԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1. ՀՀ ֆինանսների նախարարություն
	11.05.2022թ.

	
	N 01/8-2/8536-2022

	                    Նախագծի վերաբերյալ դիտողություններ և առաջարկություններ չունի։

	            2. Կադաստրի կոմիտե
	06.05.2022թ.

	
	N ՍԹ/4630-2022

	Նախագծի վերաբերյալ դիտողություններ և առաջարկություններ չունի։

	 3. ՀՀ գլխավոր դատախազություն
	10.05.2022թ.

	
	N 01/10․11/6137-2022

	Տեղեկացնում ենք Ձեզ, որ «Գույք նվիրաբերելու մասին» ՀՀ կառավարության որոշման նախագծի և նախագծի ընդունումը հիմնավորող տեղեկանքի վերաբերյալ ՀՀ դատախազությունն առաջարկություններ ու դիտողություններ չունի: 
Սակայն անհրաժեշտ է ՀՀ դատախազությանը տրամադրել Կոտայքի մարզի Աբովյան համայնքի Բալահովիտ գյուղի 7-րդ փողացի 1/2 հասցեում գտնվող ՀՀ դատախազությանը սեփականության իրավունքով պատկանող հողատարածքի մնացած 6030քմ տարածքի անշարժ գույքի նկատմամբ իրավունքների պետական գրանցման վկայականը:
	Ընդունվել է ի գիտություն։
ՀՀ Կոտայքի մարզի Աբովյան համայնքի Բալահովիտ գյուղի 7-րդ փողացի 1/2 հասցեում գտնվող, ՀՀ դատախազությանը սեփականության իրավունքով պատկանող հողատարածքի մնացած 6030քմ տարածքի անշարժ գույքի նկատմամբ իրավունքների պետական գրանցման վկայականը տրամադրվել է վերջինիս։

	
	

	4. «Աջակցություն վիրավոր զինվորներին և զինվորական հաշմանդամներին» բարեգործական հասարակական կազմակերպություն
	30.05.2022թ.


	
	N 567555

	Նախագծի վերաբերյալ սկզբունքային առարկություններ չկան։ Տեղեկացնում ենք նաև, որ հենաշարժողական խնդիրներ ունեցող վիրավոր զինվորների համար հարմարեցված տներով բնակելի ավանի կառուցման ծրագիրը խմբագրվել է։ Մասնավորապես հաշվի առնելով կառուցապատման թույլտվության և շինարարական այլ փաստաթղթերի տրամադրման հետ կապված ժամկետների անորոշությունը՝ ծրագրի կատարման ժամկետի մեջ կատարել ենք փոփոխություն՝ իրականացման ժամկետ սահմանելով 4 տարի։
	Ընդունվել է։
Նախագիծը խմբագրվել է։

	5. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	13.06.2022թ.

	
	N 02/16.32/19028-2022

	«Գույք նվիրաբերելու մասին» Կառավարության որոշման նախագծի վերաբերյալ առկա են հետևյալ նկատառումները.
1. Նախագծի 1-ին կետով նախատեսվում է Գլխավոր դատախազությանն ամրացված, պետական սեփականություն հանդիսացող հողամասը նվիրաբերել «Աջակցություն վիրավոր զինվորներին և զինվորական հաշմանդամներին» բարեգործական ՀԿ-ին՝ հենաշարժողական խնդիրներ ունեցող վիրավոր զինվորների համար հարմարեցված տների կառուցման ծրագրի իրականացման նպատակով: Որպես լիազորող նորմ նշվել է Հողային օրենսգրքի (այսուհետ՝ օրենսգիրք) 65-րդ հոդվածի 6-րդ մասը: Սակայն նախագծում բացակայում է օրենսգրքի նշված դրույթի վերաբերելի կարգավորումները: Մասնավորապես՝ օրենսգրքի 65-րդ հոդվածի 6-րդ մասի համաձայն՝ «պետության սեփականություն հանդիսացող հողամասերը կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ, նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր իրականացնելու նպատակով: Այսինքն՝ օրենսդիրը հստակ սահմանել է այն դեպքերը, որոնց պարագայում պետական սեփականություն հանդիսացող հողամասը սահմանված կարգով կարող է նվիրաբերվել:
Նախագծից պարզ չէ, թե դրա ընդունման համար օրենսգրքի ո՞ր բաղադրիչն է դիտարկվել, քանի որ եթե նախատեսվել է կիրառել՝
1) սոցիալականը, ապա հարկ ենք համարում նշել, որ օրենսգրքի 65-րդ հոդվածի 7-րդ մասում սահմանվել է, որ ծրագիրը որպես սոցիալական որակելու չափանիշները սահմանում է կառավարությունը: Կառավարության համապատասխան որոշման նախագիծը դեռևս քննարկման փուլում է.
2) բարեգործականը, ապա համաձայն «Բարեգործության մասին» օրենքի 13-րդ հոդվածի՝ բարեգործության նպատակների իրականացմանն ուղղված ծրագիրը՝ որպես բարեգործական որակում և գրանցում իրականացվում է լիազոր մարմի կողմից, ինչը բացակայում է նախագծի փաթեթից.
3) ներդրումային ծրագրի իրականացումը, ապա համաձայն օրենսգրքի հիշյալ դրույթի՝ ներդրումային ծրագիրը նախ պետք է Կառավարության հավանությանն արժանացած լինի:
Ելնելով վերոգրյալից, գտնում ենք, որ նախագիծը լրացուցիչ քննարկման կարիք ունի:
2. Նախագծի 2-րդ կետով սահմանվել է կողմերի միջև կնքվող նվիրաբերության պայմանագրում որոշակի պայմաններ ներառելու դրույթ: Սակայն դրանում բացակայում է ծրագրի իրականացման նկատմամբ համապատասխան վերահսկողական մեխանիզմների սահմանումը: 
Առաջարկում ենք նախագծում որպես պայման ներառել ծրագրի իրականացման նկատմամբ վերահսկողություն սահմանելու դրույթ, որը բխում է Հողային օրենսգրքի 65-րդ հոդվածի 6-րդ մասի դրույթներից (Կառավարության համապատասխան որոշման մեջ և նվիրաբերության պայմանագրում պետք է սահմանվեն հողամասի օգտագործման նպատակներն ու պայմանները):
	


1. Ընդունվել է:
Հաշվի առնելով, որ գույքը նվիրաբերվում է ներդրումային ծրագրի իրականացման նպատակով, ապա ներկայացվող նախագծում ավելացվել է նոր 1-ին կետ՝ համաձայն որի ՀՀ կառավարության կողմից նախատեսվում է հավանություն տալ «Զինվորի տուն» բարեգործական հասարակական կազմակերպության կողմից ներկայացված ծրագրին։
2. Չի ընդունվել:
ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ վարչապետի աշխատակազմի համապատասխան ստորաբաժանման կողմից ներկայացված եզրակացության հետ կապված հայտնում ենք հետևյալը. ՀՀ տարածքային կառավարման և ենթակառուցվածքների նախարարի 28.07.2021 թվականի թիվ 38-Լ հրամանի հիմքով հաստատված Պետական գույքի կառավարման կոմիտեի (այսուհետ՝ Կոմիտե) կանոնադրության 3-րդ գլխի 1-ին մասի, 29-րդ կետի համաձայն, Կոմիտեն՝ պետական գույքի օտարման, օգտագործման տրամադրման և ծառայությունների մատուցման ոլորտում Հայաստանի Հանրապետության անունից կնքում է գործարքներ և գործարքներով մյուս կողմի համար նախատեսված պարտավորությունների կատարման նկատմամբ իրականացնում է վերահսկողություն: Ուստի գտնում ենք, որ Որոշման նախագիծը լրացուցիչ դրույթներով ծանրաբեռնելու անհրաժեշտություն չկա: Միաժամանակ հայտնում ենք, որ «Զինվորի տուն» բարեգործական ՀԿ-ի կողմից ներկայացված ծրագրում հստակ սահմանված են ծրագրի իրականացման ժամկետները և ներդրումային պարտավորությունների կատարման ծավալը: Բացի այդ՝ հիմք ընդունելով ՀՀ քաղաքացիական օրենսգրքի 605-րդ հոդվածի պահանջը՝ նախագծով սահմանվել է, որ նվիրաբերության պայմանի խախտման դեպքում ՀՀ կառավարության պահանջով նվիրաբերությունը կհամարվի վերացված և նվիրաբերություն ստացողը պարտավոր է ՀՀ-ին վերադարձնել նվիրաբերված Գույքը՝ դրա վրա կատարված անբաժանելի բարելավումների հետ միասին՝ առանց դրանց արժեքի փոխհատուցման։

	6.Վարչապետի աշխատակազմի իրավաբանական վարչություն
	13.06.2022թ.

	
	N 02/16.32/19028-2022

	Նախագծի 1-ին կետով նախատեսվում է պետական սեփականություն հանդիսացող հողամասը նվիրաբերել «Աջակցություն վիրավոր զինվորներին և զինվորական հաշմանդամներին» բարեգործական հասարակական կազմակերպությանը, և որպես լիազորող նորմ՝ հղում է արված ՀՀ հողային օրենսգրքի 65-րդ հոդվածին: Սակայն հարկ է նկատի ունենալ, որ նույն հոդվածի 7-րդ մասի համաձայն՝ սույն հոդվածի 6-րդ մասում նշված ծրագիրը որպես սոցիալական որակելու չափանիշները սահմանում է կառավարությունը: Ուստի կառավարության համապատասխան որոշման բացակայության պայմաններում պարզ չէ՝ ինչ չափանիշներով է տվյալ ծրագիրը որակվելու որպես սոցիալական:
Բացի այդ, հաշվի առնելով Պետական գույքի կառավարման մասին ՀՀ օրենքի 2-րդ մասի 1-ին կետով ամրագրված կարգավորումը՝ անհրաժեշտ է նախաբանում տվյալ օրենքին արված հղումը հանել: 
	1. Ընդունվել է։
Հաշվի առնելով, որ գույքը նվիրաբերվում է ներդրումային ծրագրի իրականացման նպատակով, ապա ներկայացվող նախագծում ավելացվել է նոր 1-ին կետ՝ համաձայն որի ՀՀ կառավարության կողմից նախատեսվում է հավանություն տալ «Զինվորի տուն» բարեգործական հասարակական կազմակերպության կողմից ներկայացված ծրագրին։
2. Ընդունվել է։
Նախագծի նախաբանից հանվել է նշված հղումը։


	7. Վարչապետի աշխատակազմ տարածքային զարգացման և շրջակա միջավայրի հարցերի վարչություն
	

	
	

	1. Նախագծում սահմանվել է «(...)կազմակերպության ծրագրին հավանություն տալու» ձևակերպումները, մինչդեռ, համաձայն Հողային օրենսգրքի 65-րդ հոդվածի 6-րդ կետի՝ «պետության սեփականություն հանդիսացող հողամասերը  Կառավարության որոշմամբ (...) նվիրաբերության պայմանագրով անհատույց սեփականության իրավունքով կարող են տրամադրվել  (...) Կառավարության հավանությանն արժանացած ներդրումային ծրագրեր իրականացնելու նպատակով:
Ելնելով վերոգրյալից, առաջարկում ենք տարընթերցումից խուսափելու նպատակով  նախագծում ծրագիրը ներկայացնել որպես ներդրումային ծրագրի համար սահմանված ձևաչափով:
2. Նախագծի 1-ին կետով սահմանվել է, որ Կառավարությունը հավանություն է տալիս ծրագրին, սակայն ծրագիրը որպես հավելված չի ներկայացվել նախագծում: Համաձայն «Նորմատիվ իրավական ակտերի մասին» օրենքի 13-րդ հոդվածի 9-րդ մասի՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով:
3. Նախագծի 3-րդ կետի 2-րդ ենթակետով սահմանվել է, որ «սույն որոշման 1-ին կետից բխող նվիրաբերության հետ կապված ծախսերը ենթակա են իրականացման Կազմակերպության միջոցների հաշվին»: Մինչդեռ, նախագծի 1-ին կետը նվիրաբերության մասին չէ, այլ ծրագրին հավանություն տալու մասին է:
4. Հաշվի առնելով հանրային իշխանության համակարգում օրենսդրությամբ սահմանված ՀՀ գլխավոր դատախազության և ՀՀ կառավարության փոխհարաբերությունները, առաջարկում ենք նախագծի 4-րդ կետում դիտարկել համապատասխան դրույթի առաջարկությամբ ներկայացնելու հնարավորությունը:
5. Քանի որ Վարչության նախորդ ներկայացրած եզրակացության 2-րդ կետով տրված առաջարկությունը (նախագծում վերահսկողական մեխանիզմներ սահմանելու դրույթը) չի ընդունվել, ուստի այն շարունակվում է արդիական մնալ:
	1. Ընդունվել է
Նախագծի 1-ին կետում ներառվել է «Ներդրումային» բառը։









2. Ընդունվել է
Ներդրումային ծրագիրը նախագծին կից ներկայացվել է որպես հավելված։




3. Ընդունվել է
Նախագծի 3-րդ կետի 2-րդ ենթակետով սահմանվել է «սույն որոշման 2-րդ կետից բխող»։


4. Ընդունվել է 
Նախագծի 4-րդ կետում ավելացվել է «Առաջարկել» բառը։

5. Չի ընդունվել
ՀՀ տարածքային կառավարման և ենթակառուցվածքների նախարարի 28.07.2021 թվականի թիվ 38-Լ հրամանի հիմքով հաստատված Պետական գույքի կառավարման կոմիտեի (այսուհետ՝ Կոմիտե) կանոնադրության 3-րդ գլխի 1-ին մասի, 29-րդ կետի համաձայն, Կոմիտեն՝ պետական գույքի օտարման, օգտագործման տրամադրման և ծառայությունների մատուցման ոլորտում Հայաստանի Հանրապետության անունից կնքում է գործարքներ և գործարքներով մյուս կողմի համար նախատեսված պարտավորությունների կատարման նկատմամբ իրականացնում է վերահսկողություն: Ուստի գտնում ենք, որ Որոշման նախագիծը լրացուցիչ դրույթներով ծանրաբեռնելու անհրաժեշտություն չկա:



